
A mund té luajé Mancester City né Champions edhe nése skualifikohet nga Premier
League? Ja dilema gé shgetéson futbollin anglez

7 Tetor 2026, 18:00Sport TEMA

WINNERs:

5 CHAMP 1ONS LEAGUE zl:lzz,'m_”

Njé situaté e pazakonté mund té krijohet né futbollin anglez, pasi drejtues té larté té kétij sporti jané té shgetésuar pér mundésiné gé Manchester City té
marré pjesé né Ligén e Kampionéve sezonin e ardhshém edhe nése klubi dénchet me rénie nga Premier League pér shkeljet financiare.

Skenari lidhet kryesisht me mundésiné gé skuadra e Pep Guardiolés té fitojé Champions League. Né njé rast té till&, City do té siguronte njé tjetér rrugé drejt
kompeticionit evropian, pavarésisht pozicionit q&€ do té kishte né piramidén e futbollit anglez.

Sipas raportimeve té BBC Sport, aktualisht nuk ekziston njé mekaniz€m automatik gé do ta pengonte Cityn té luante né njé kompeticion evropian nése
kualifikimi do té vinte pérmes rezultateve sportive.

City mohon akuzat pér shkelje financiare
Manchester City vazhdon té mohojé akuzat ndaj tij, ndérsa ¢éshtja financiare ka hyré né njé tjetér fazé pas vendimit té komisionit té pavarur.

Komisioni e shpalli klubin pérgjegjés pér akuzat qé lidhen me rritjen artificiale té té ardhurave nga sponsorizimet, né njé shumé prej rreth 830 milioné
paundésh, si dhe pér fshehjen e shpenzimeve té tjera me vleré rreth 90 milioné paund.

Sipas konkluzioneve té kamisionit, pa kéto elemente City nuk do t'i kishte pérmbushur rregullat e fitimit dhe géndrueshmeérisé né nénté sezone, nga 2009-10
deri né 2017-18.

Klubi anglez i ka kundérshtuar fugishém kéto pérfundime dhe ka paraqitur apel kundér vendimit.

Njé prej pikave mé té ndérlikuara éshté licenca e UEFA-s, e cila éshté e domosdoshme pér ¢do klub gé déshiron té marré pjesé né kompeticionet evropiane.

Licencat bazohen kryesisht né gjendjen aktuale financiare té njé klubi dhe nése plotésohen kriteret minimale té kérkuara. Pér kété arsye, ekzistojné piképyetje
nése njé dénim pér shkelje té sé kaluarés mund té pérdoret automatikisht pér t'i mohuar Cityt té drejtén pér té marré licencén.

Né rast se vendimi kundér klubit konfirmohet pas apelimit, City mund té pérballet me njé séré masash, gé mund té pérfshijné zbritje té konsiderueshme pikésh,



gjobé té madhe dhe embargo né merkato.

Njé tjetér skenar éshté edhe pérjashtimi nga Premier League, megjithése kjo mbetet vetém njé nga mundésité gé mund té shgyrtohen.

Problemi nuk kufizohet vetém te Champions League.

Nése City fiton FA Cup, mund té sigurojé njé vend né Europa League, ndérsa triumfi né Carabao Cup mund t'i japé njé bileté pér Conference League.

Kjo do té krijonte njé situaté té komplikuar nése né té njéjtén kohé klubi do té pérballej me njé dénim té réndé nga Premier League.

UEFA nuk pritet té ndérhyjé pér sa kohé qé procesi disiplinor né Angli &shté ende né zhvillim. Megjithaté, céshtja mund té diskutohet mé tej nga administrata e
UEFA-s dhe organi i kontrollit financiar té klubeve, CFCB.

Manchester City ka kaluar njé situaté té ngjashme edhe né té kaluarén.

Né vitin 2020, UEFA i vendosi klubit njé pezullim dyvjegar nga kompeticionet evropiane pér shkelje té rregullave té Fair Play Financiar. Megjithaté, Gjykata e
Arbitrazhit Sportiv (CAS) e rrézoi dénimin pasi konstatoi se disa prej veprave ishin parashkruar sipas rregullave té UEFA-s.

Pikérisht kjo eksperiencé ka shtuar piképyetjet rreth ményrés se si mund té trajtohet njé dénim i mundshém i Cityt né té ardhmen.

Nése klubi nuk arrin té fitojé apelin dhe nuk siguron Champions League pérmes suksesit né kété kompeticion, organet pérkatése té UEFA-s do té duhet té

shqyrtojné nése ekziston njé bazé ligjore pér ta pérjashtuar nga garat evropiane.

